
Árni Gregersen 

Danmark fekk nýggjan utt­
anríkisráðharra, tá ið Lars 

Løkke Rasmussen, forsætis­
ráðharri, undan jólum gjørdi 
eina nýggja tríparta stjórn.

Umframt Vinstra eru nú 

konservativi flokkurin og 
Liberal Alliance við í stjórn­
ini og formaðurin í Liberal 
Alliance er nýggjur danskur 
uttanríkisráðharri.

So tað er Anders Samuel­
sen, sum kemur til Føroyar 
at vitja í morgin. Á ferðini 
skal hann hitta uttanlands­
nevndina hjá Løgtinginum. 
Hetta verður fyrrapartin 
fríggjadagin, men hann 
skal sjálvandi eisini hava 
samtalur við landsstýrið 
og landsstýrismanninb 
við uttanríkismálum, Poul 
Michelsen.

Meðan Anders Samuelsen 
vitjar í Føroyum, fer hann 
eisini niðan í Húsahagan 
oman fyri Havnina. Har 
skal hann hyggja at stóru 
útbyggingini hjá SEV við 
vindmyllunum og battarí­
støðini, sum eisini verður 
gjørd har.

Danski uttanríkisráð­
harrin fer eisini á gátt hjá 
føroyska ferðaráðnum, Visit 
Faroe Islands.

Tosa um aktuel 
politisk mál
Danski ráðharrin hittir 
fríggjadagin uttanlands­
nevndina hjá Løgtinginum. 
Har verður tosað um ymisk 
aktuel politisk mál.

Á vitjanini fer Anders 
Samuelsen at hava fleiri 
samtalur við Poul Michelsen, 
landsstýrismann við uttan­
lands og vinnumálum.

Danski ráðharrin fer at 
greiða frá donsku støðuni 
til flei altjóða aktuel politisk 
mál.

Og eitt av málunum, sum 
fyllir nógv, bæði í Føroyum 
og í Danmark, er bretska av­
gerðin um at fara úr ES.

Bretlsand hevur verið 
marknaður fyri føroyskum 
fiski og fiskaúrdrátti í mong 
ár og Bretland hevur keypt 
dfdanskt svínakjøt minst 
líka leingi.

Enn er óvist, hvussu 

viðurskiftini fara at vera 
millum Bretland og onnur 
samhandilslond eftir at Bret­
land er farið úr ES.

Danski ráðharrin fer 
eisini at frætta um tær 
tingingar, sum føroyingar 
higartil hava havt við EFTA 

og hini limalondini í EFTA.
Sum skilst, so er ikki 

serliga stórur áhugi í EFTA 
fyri at fáa Føroyar sum lim 
í samgonguni – og sum tað 
frættist, so vilja norðmenn 
als ikki hava Føroyar uppí 
handilssamgonguna.

Anders Samuelsen  kemur 
til Føroya seinnapartin í 
morgin og fer av aftur land­
inum seinnapartin fríggja­
dagin.

Anders Samuelsen
vitjar í Føroyum 
Dansk uttanríkisráðharrin kemur 
til Føroya í morgin á vitjan

Hóast flokkurin hjá hon­
um er rættuliga nýggjur, 
so er nýggi danski uttan­
ríkisráðharrin, sum í 
morgin kemur á vitjan í 
Føroyum, ein rættuliga 
royndur politikari.

Anders Samuelsen var 
valdur á ting fyri Radi­
kala Vinstra í 1998. Har 
var hann sitandi til 2004, 
tá ið hann stillaði upp 
fyri flokkin til valið til 
ES-tingið.

Har sat hann til 2007.
Tá valdi hann at gera 

ein nýggjan flokk, sum 
kallaðist Ny Alliance. 
Hann stovnaði flokkin 
saman við Naser Khader 
og Gitte Seeberg.

Tey eru bæði farin úr 
flokkinum, sum í 2008 

fekk eina nýggja, meira 
liberala skrá og skifti 
navn til Liberal Alliance.

Anders Samuelsen er 
formaður í flokkinum og 
politiskur leiðari.

Undan at nýggja 
stjórnin var skipað í 
Danmark, hótti Anders 
Samuelsen fleirii ferðir 
við at fella stjórinina hjá 
Lars Løkke, vildi stjórnin 
ikki lækka toppskattin 
við fimm prosentum.

Hetta hendi ikki, men 
afturfyri kom flokkurin 
í stjórn og nú er tað altso 
Anders Samuelsen, sum 
er uttanríkisráðharri.

Anders Samuelsen var 
boin í Heim í Horsens í 
Danmark 1.august 1967.

Gjørdi 
sín egna
politiska 
flokk
Anders Samuelsen  gjørdi sín 
egna flokk eftir at hann hevði 
umboðað Radikala Vinstra á 
Fólkatinginum og í ES-tinginum

UTTANRÍKISRÁÐHARRAR

Vindmyllurnar í Húsahagnum, 
sum SEV eigur, er eitt av 

støðunum, sum danski 
ráðharrin skal vitja, nú 

hann er í Føroyum

Anders Samuelsen er nýggjur 
danskur uttanríkisráðharri. 
Hann kemur higar á 
vitjan í morgin

Poul Michelsen, 
landsstýrismaður við 
vinnumálum, skal hava 
fleiri samrøður við danska 
ráðharranum aktuel, 
politisk viðurskifti.


